
Pou Piblikasyon Imedya: 21/05/2019 GOUVENE ANDREW M. CUOMO

GOUVENE CUOMO ONORE SET FOUNISE SEVIS MEDIKAL DIJANS KI TONBE KI
TE SEVI NAN KONTREKOU ATAK TEWORIS 11 SEPTANM YO

Seremoni jodi a kowenside ak Semen Sevis Medikal Dijans Nasyonal la — ki onore
pwofesyonél devwe ki sevi kom founise sevis medikal dijans

Jodi a, Gouvené Andrew M. Cuomo te rekonet set sekouris ki te mouri poutet blesi
oswa maladi yo te pran pandan yo t ap egzese devwa yo apre atak teworis 11 Septanm
lan. Yo te ajoute moun yo t ap onore yo - William Ryan, Joeddy Friszell, Felipe Torre,
Joseph Rodriguez, Walter Nelson, Martha Stewart ak Dte. Michael Guttenberg — nan
Moniman Komemoratif Pyebwa Lavi pou Sevis Medikal Dijans (Tree of Life EMS
Memorial) jodi a, nan seremoni anyél la ki fet nan Empire State Plaza nan Albany.

"Nouyoke yo gen chans resevwa sevis nan men gason ak fanm brav yo ki ofri sévis
medikal dijans epi ki entévni nan sitiyasyon lajounen kou lannuit, souvan ap mete pwop
sekirite pa yo an danje pou sévi kominote yo", Gouvené Cuomo te deklare. "Nou
kanpe ansanm pou onore sekouris dezenterese sa yo ki te fini pa bay lavi yo nan kouri
nan direksyon danje nan dat 11 Septanm 2001."

Gouvene Cuomo te mande gouvenman federal la denyeman pou li ogmante finansman
pou viktim yo ki toujou ap konfwonte konsekans 11 Septanm te genyen sou sante yo.

Gouvene Adjwen Kathy Hochul te patisipe nan seremoni an jodi a ansanm ak
pwofesyonél sévis medikal dijans yo ki te soti toupatou nan Eta New York.

"Depi nou rele yo, pwofesyonél sévis medikal dijans nou yo pwoteje lavi Nouyoké yo
toupatou nan eta a yon fason dezenterese", Gouvene Adjwen Kathy Hochul, ki te
pale nan evénman jodi a, te deklare. "Nou onore kouraj, devouman, ak angajman tout
founise sevis medikal dijans yo, epi nou sonje moun sa yo ki pédi lavi yo nan egzésis
fonksyon yo oswa poutét yo te ekspoze a kontaminan 11 Septanm pandan sévis yo a.
Nou p ap bliye bravou yo ak bann kontribisyon yo."

Chak ane, Eta New York onore gason ak fi brav ki fe sakrifis iltim lan pandan y ap sévi
Nouyoké paréy yo. Ane sa a, moun yo onore yo al jwenn 75 10t pwofesyonel sevis
medikal dijans ki te reprezante sou memoryal la.

Dte. Howard A. Zucker, Komisé Sante, te deklare, "Se avék tristes n aprann pét set
pwofesyonel sevis medikal dijans plen kouraj sa yo epi n ofri fanmi yo, zanmi yo, ak
kolég yo kondoleyans nou. Nou tout kanpe ak sa ki tonbe yo, epi nou remesye yo pou
sevis devwe yo pou kominote a".

Pami pwofesyonél sevis medikal dijans yo nan Eta New York, gen premye entévenan
setifye, teknisyen ijans medikal (emergency medical technicians, EMT), EMT avanse,
ansanm avek paramedikal ki ofri swen ijan anvan lopital ak transpo pou pasyan. Gen
apepre 2,000 anbilans ak ajans entevansyon medikal ak transpo ijan k ap sevi Nouyoke
yo epi ki ofri sevis soutyen avanse ak debaz pou lavi.

